
ՙ__՚_____________2018 թ. N ____-Ա
ԱՆՇԱՐԺ ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ
Հիմք ընդունելով <Պետական կառավարչական հիմնարկների մասին> Հայաստանի Հանրապետության օրենքի 4-րդ հոդվածը, <Պետական ոչ առևտրային կազմակերպությունների մասին> Հայաստանի Հանրապետության օրենքի 5-րդ հոդվածի 2-րդ կետը՝ Հայաստանի Հանրապետության կառավարությունը որոշում է.
1. Հայաստանի Հանրապետության կառավարությանն առընթեր պետական գույքի կառավարման վարչության տնօրինության Հայաստանի Հանրապետության Կոտայքի մարզի, Աբովյան քաղաքի Ռոսիայի փող. 26 հասցեում գտնվող 5469218,4 ՀՀ դրամ սկզբնական արժեքով 848 քառ.մետր ընդհանուր մակերեսով նախկին ճաշարանային երկհարկանի մասնաշենքը և դրա զբաղեցրած, օգտագործման ու սպասարկման համար անհրաժեշտ հողատարածքը՝ կադաստրային արժեքով (այսուհետ՝ գույք 1) հետ վերցնել <Աբովյանի թիվ 4 ավագ դպրոց> պետական ոչ առևտրային կազմակերպությունից և ամրացնել <Հայաստանի Հանրապետության աշխատանքի և սոցիալական հարցերի նախարարության աշխատակազմ> պետական կառավարչական հիմնարկին:  
2. Հայաստանի Հանրապետուիթյան կառավարությանն առընթեր պետական գույքի կառավարման վարչության տնօրինության Երևան քաղաքի Ծարավ Աղբյուր փող. 21/1 հասցեում գտնվող 9318135,64 ՀՀ դրամ սկզբնական արժեքով 1166 քառ.մետր ընդհանուր մակերեսով դպրոցի մասնաշենքը (որից 252,8 քառ.մետր նկուղ) և դրա զբաղեցրած, օգտագործման ու սպասարկման համար անհրաժեշտ հողատարածքը՝ կադաստրային արժեքով (այսուհետ՝ գույք 2) հետ վերցնել <Երևանի Սամվել Շահմուրադյանի անվան թիվ 85 հիմնական դպրոց> պետական ոչ առևտրային կազմակերպությունից և ամրացնել <Հայաստանի Հանրապետության աշխատանքի և սոցիալական հարցերի նախարարության աշխատակազմ> պետական կառավարչական հիմնարկին:  
3. Հայաստանի Հանրապետության կառավարությանն առընթեր պետական գույքի կառավարման վարչության պետին՝ սույն որոշումն ուժի մեջ մտնելուց հետո եռամսյա ժամկետում իրականացնել սույն որոշման 1-ին և 2-րդ կետերում նշված գույք 1-ի և գույք 2-ի չափագրման, առանձնացման և որպես առանձին գույքային միավորների գրանցման աշխատանքները:
4. Հայաստանի Հանրապետոության կառավարությանն առընթեր պետական գույքի կառավարման վարչության պետին՝ սույն որոշման 3-րդ կետում նշված աշխատանքների ավարտից հետո, երկամսյա ժամկետում, հիմք ընդունելով անշարժ գույքի չափագրման, առանձնացման և գրանցման արդյունքում ստացված տվյալները.
1) <Աբովյանի թիվ 4 ավագ դպրոց> պետական ոչ առևտրային կազմակերպության հետ կնքել 31.01.2017թ. կնքված N 05/0017 անհատույց օգտագործման պայմանագիրը սույն որոշման 1-ին կետում նշված գույք 1-ի մասով լուծելու մասին համաձայնագիր (այսուհետ՝ համաձայնագիր)՝ դրանում նախատեսելով, որ համաձայնագրի նոտարական վավերացման և համաձայնագրից ծագող գույքային իրավունքների պետական գրանցման ծախսերը ենթակա են իրականացման <Աբովյանի թիվ 4 ավագ դպրոց> պետական ոչ առևտրային կազմակերպության միջոցների հաշվին,
2) <Երևանի Սամվել Շահմուրադյանի անվան թիվ 85 հիմնական դպրոց>  պետական ոչ առևտրային կազմակերպության հետ կնքել 20.08.2015թ. կնքված N 112/0015 անհատույց օգտագործման պայմանագիրը սույն որոշման 2-րդ կետում նշված գույք 2-ի մասով լուծելու մասին համաձայնագիր (այսուհետ՝ համաձայնագիր)՝ դրանում նախատեսելով, որ համաձայնագրի նոտարական վավերացման և համաձայնագրից ծագող գույքային իրավունքների պետական գրանցման ծախսերը ենթակա են իրականացման <Երևանի Սամվել Շահմուրադյանի անվան թիվ 85 հիմնական դպրոց> պետական ոչ առևտրային կազմակերպության միջոցների հաշվին,
5. Հայաստանի Հանրապետության կառավարությանն առընթեր պետական գույքի կառավարման վարչության պետին՝ սույն որոշման 4-րդ կետում նշված աշխատանքների ավարտից հետո, մեկամսյա ժամկետում, հիմք ընդունելով անշարժ գույքի չափագրման, առանձնացման և գրանցման արդյունքում ստացված տվյալները, Հայաստանի Հանրապետության աշխատանքի և սոցիալական հարցերի նախարարի հետ համատեղ, Հայաստանի Հանրապետության օրենսդրությամբ սահմանված կարգով ապահովել սույն որոշման 1-ին և 2-րդ կետերում նշված գույք 1-ի և գույք 2-ի հանձնման-ընդունման աշխատանքների կատարումը:
ՏԵ Ղ Ե Կ Ա Ն Ք

<ԱՆՇԱՐԺ ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ  ՄԱՍԻՆ>  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
Ի կատարումն ՀՀ վարչապետի 13.12.2017թ. թիվ 02/14.9/27225-17 և թիվ 02/14.9/27249-17 հանձնարարականների՝ ՀՀ կառավարությանն առընթեր պետական գույքի կառավարման վարչությանը հանձնարարվել է համալիր սոցիալական ծառայություններ տրամադրող կենտրոնների կազմակերպման համար ՀՀ Կոտայքի մարզի, Աբովյան քաղաքի Ռոսիայի փող. 26 հասցեում գտնվող նախկին ճաշարանային երկհարկանի  մասնաշենքը՝ իր զբաղեցրած, օգտագործման ու սպասարկման համար անհրաժեշտ հողատարածքով ՀՀ աշխատանքի և սոցիալական հարցերի նախարարությանն ամրացնելու նպատակով մշակել ՀՀ կառավարության համապատասխան որոշման նախագիծ, ինչպես նաև առաջարկություն ներկայացնել Երևան քաղաքի Արաբկիր, Քանաքեռ-Զեյթուն և Նոր-Նորք վարչական շրջաններում համապատասխան տարածքներ հատկացնելու վերաբերյալ:

Ելնելով վերոգրյալից և հաշվի առնելով, որ Երևանի քաղաքապետարանի կողմից առաջարկվել է համալիր սոցիալական ծառայություններ տրամադրող կենտրոնների կազմակերպման համար ՀՀ աշխատանքի և սոցիալական հարցերի նախարարությանն ամրացնել Երևան քաղաքի Քանաքեռ-Զեյթուն վարչական շրջանում <Երևանի Սամվել Շահմուրադյանի անվան թիվ 85 հիմնական դպրոց> ՊՈԱԿ-ի կողմից չօգտագործվող Ծարավ Աղբյուր փող. 21/1 հասցեում գտնվող 1166 քառ.մետր ընդհանուր մակերեսով մասնաշենքը, ՀՀ կառավարությանն առընթեր պետական գույքի կառավարման վարչության կողմից մշակվել է <Անշարժ գույք հետ վերցնելու և ամրացնելու մասին> ՀՀ կառավարության որոշման նախագիծը:

Միաժամանակ հաշվի առնելով, որ ՀՀ Կոտայքի մարզի, Աբովյան քաղաքի Ռոսիայի փող. 26 հասցեում գտնվող անշարժ գույքն անհատույց օգտագործման իրավունքով հանձնված է <Աբովյանի թիվ 4 ավագ դպրոց> պետական ոչ առևտրային կազմակերպությանը, որի հետ 31.01.2017թ. կնքված է նշված անշարժ գույքի անհատույց օգտագործման պայմանագիր, իսկ Երևան քաղաքի Ծարավ Աղբյուր փող. 21/1 հասցեում գտնվող 1166 քառ.մետր ընդհանուր մակերեսով մասնաշենքն անհատույց օգտագործման իրավունքով հատկացված է <Երևանի Սամվել Շահմուրադյանի անվան թիվ 85 հիմնական դպրոց> ՊՈԱԿ-ի, որի հետ 20.08.2015թ. կնքված է N 112/0015 անհատույց օգտագործման պայմանագիր՝ անհրաժեշտություն է առաջացել նաև կատարել ՀՀ աշխատանքի և սոցիալական հարցերի նախարարությանն ամրացվող ՀՀ Կոտայքի մարզի, Աբովյան քաղաքի Ռոսիայի փող. 26 և Երևան քաղաքի Ծարավ Աղբյուր փող. 21/1 հասցեներում գտնվող անշարժ գույքի բաժանում և կազմակերպությունների հետ կնքված ոչ բնակելի տարածքների անհատույց օգտագործման պայմանագրերում համապատասխան փոփոխություններ:
ՏԵՂԵԿԱՆՔ
Այլ իրավական ակտերում կատարվող փոփոխությունների կամ լրացումների վերաբերյալ
<Անշարժ գույք հետ վերցնելու և ամրացնելու մասին> Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չկա:
ՏԵՂԵԿԱՆՔ
Պետական կամ տեղական ինքնակառավարման մարմինների բյուջեներում ծախսերի և եկամուտների ավելացման կամ նվազեցման վերաբերյալ
<Անշարժ գույք հետ վերցնելու և ամրացնելու մասին> Հայաստանի Հանրապետության կառավարության որոշման նախագծի ընդունման կապակցությամբ նախատեսվում է պետական բյուջեի ծախսերի նվազեցում:
 ՏԵՂԵԿԱՆՔ – ԱՄՓՈՓԱԹԵՐԹ

« ԱՆՇԱՐԺ ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻՑ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՄԱՍԻՆ
	Առաջար կության հեղինակը, գրության օրը, ամիսը, տարին, գրության համարը
	Առաջարկության  բովանդակությունը
	Եզրակա ցություն
	Կատարված փոփոխությունները

	1
	2
	3
	4

	ՀՀ կրթության և գիտության նախարություն
	     ՀՀ Կոտայքի մարզի Աբովյան քաղաքի Ռոսիա 26 հասցեում գտնվող «Աբովյանի թիվ 4ավագ դպրոց» ՊՈԱԿ-ին ամրացված նախկին ճաշարանային երկհարկանի մասնաշենքը «Հայաստանի Հանրապետության աշխատանքի և սոցիալական հարցերի նախարարության աշխատակազմ» պետական կառավարչական հիմնարկին ամրացնելու վերաբերյալ՝ հայտնում եմ, որ 2018 թվականին նախատեսվում է իրականացնել դպրոցների օպտիմալացման 2-րդ փուլը, որում ներառվելու են նաև ՀՀ Կոտայքի մարզի դպրոցները: Այդ իսկ պատճառով, միացման կարգով դպրոցների վերակազմակերպման ընթացքում հնարավոր է «Աբովյանի թիվ 4 ավագ դպրոց» ՊՈԱԿ-ի աշակերտների թվաքանակի ավելացում, ինչն էլ կպահանջի  ՊՈԱԿ-ին ամրացված շենք-շինությունների մակերեսների ամբողջական և լիարժեք  օգտագործման անհրաժեշտություն:

Ելնելով վերոնշյալից, առաջարկում եմ  ՀՀ  Կոտայքի  մարզի Աբովյան քաղաքի Ռոսիա 26 հասցեում գտնվող ճաշարանային երկհարկանի մասնաշենքի տնօրինման հարցին անդրադառնալ օպտիմալացման գործընթացի 2-րդ փուլի արդյունքների ամփոփումից և ավարտից հետո:  


	Ընդունվել է  ի գիտություն


	

	ՀՀ արդարադատության նախարարություն
	        «Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման լրամշակված նախագիծը համապատասխանում է  Հայաստանի Հանրապետության օրենսդրության պահանջներին:  


	Ընդունվել է  ի գիտություն


	

	ՀՀ աշխատանքի և սոցիալական հարցերի նախարարություն
	Առաջարկում ենք որոշման նախագծի՝ 3-րդ կետում «եռամսյա ժամկետում» բառերը փոխարինել «45 օրացուցային օրվա ընթացքում» բառերով, 4-րդ կետում «երկամսյա ժամկետում» բառերը փոխարինել «մեկամսյա ժամկետում» բառերով, իսկ 5-րդ կետում «մեկամսյա ժամկետում» բառերը փոխարինել «15 օրացուցային օրվա ընթացքում» բառերով։
	Չի ընդունվել

	Որոշման նախագծով նախատեսված աշխատանքների համար սահմանված ժամկետները վերաբերում են երկու միավոր անշարժ գույքի հետ կապված աշխատանքներին և հետագայում ժամկետների խախտման հետ կապված խնդիրներից խուսափելու նպատակով Նախագծում նշվել են նախատեսված աշխատանքների համար առավելագույն ժամկետները

	ՀՀ ֆինանսների նախարարություն
	ՀՀ կառավարությանն առընթեր պետական գույքի կառավարման վարչության կողմից ներկայացված «Անշարժ գույք հետ վերցնելու և ամրացնելու մասին» ՀՀ կառավարության որոշման նախագիծը, հայտնում ենք, որ վերջինիս վերաբերյալ առաջարկություններ չունենք:  

	Ընդունվել է  ի գիտություն


	


